
草上品 

續斷 

原文 

味苦，微溫。主傷寒，補不足，金創癰傷，折跌，續筋

骨，婦人乳難（《御覽》作乳癰，雲崩中、漏血，《大觀本》

作黑字）。久服，益氣力。一名龍豆，一名屬折。生山 

 

註釋 

《名醫》曰︰一名接骨，一名南草，一名槐。生常山。七月、八月采，陰乾。  

案︰《廣雅》云︰ ，續斷也。《范子計然》云︰續斷，出三輔︰《桐君藥錄》

云︰續斷，生蔓延，葉細，莖如荏大，根本黃白，有汁。七月、八月采根。 

 

 


